
Аңдатпа. Солтүстік Қазақстан облысының шағын қалаларының әлеуметтік әлеуетін баға-
лауда әдістемелік тәсіл ұсынылған. Бұл мәселені отандық және шетелдік ғалымдармен 
зерттеудің түрлі аспектілері талданған. Талдау негізінде «шағын қаланың әлеуеті» әлеу-
меттік-экономикалық категориясының мәні нақтыланған және толықтырылған. Практикалық 
зерттеулер мен әзірлемелерде пайдаланылатын шағын қоныстардың резервтерін 
анықтаудың кейбір статистикалық әдістері келтірілген. Солтүстік Қазақстан облысының 
аудан орталықтарының әлеуметтік мүмкіндіктерін сипаттайтын 2013-2018 жж.статистикалық 
деректерді қолдана отырып, олардың көрсеткіштерінің эконометриялық корреляциялық-
регрессиялық моделі құрылған. Факторлық схеманы әзірлеу кезінде әлеуметтік әлеуетті 
анықтайтын мынадай бес фактор бөлінген: тұрғын үй-жайлардың жалпы ауданы; мектепке 
дейінгі білім беру мекемелеріндегі балалар саны; білім алушылар саны; ақылы қызметтер 
көлемі; жұмыссыздар саны. Алынған көпфакторлы корреляциялық-регрессиялық модель 
оны қолданбалы экономикалық зерттеулерде пайдалану үшін қолайлы болып табылады, 
себебі коэффициенттердің алдындағы белгілер қазіргі қоғамдағы әлеуметтік процестердің 
нақты дамуына сәйкес келеді. Икемділік коэффициенттері әртүрлі белгілерге ие, бұл 
эндогенді және экзогенді факторлық белгілер арасындағы тікелей және кері байла-
ныстардың болуын сипаттайды. Икемділік коэффициенттерін есептеу негізінде Солтүстік 
Қазақстан облысының ауылдық агломерацияларының әлеуметтік ресурстарының өсу 
резервтері анықталған. Оларды имплементациялау қарастырылып отырған өсу нүкте-
лерінің тұрақты дамуын қамтамасыз етуге, сондай-ақ оларда тұратын халықтың әлеуметтік 
мәртебесі мен өмір сүру сапасын арттыруға мүмкіндік береді. 
 
Аннотация. Представлен методический подход к оценке социального потенциала малых 
городов Северо-Казахстанской области. Проанализированы различные аспекты исследо-
вания этой проблемы отечественными и зарубежными учеными. На основе анализа уточ-
нена и дополнена сущность социально-экономической категории «потенциал малого горо-

да». Приведены некоторые статистические методы определения резервов небольших по-
селений, используемые в практических исследованиях и разработках. С применением стат-
данных за 2013-2018 гг., характеризующих социальные возможности районных центров Се-
веро-Казахстанской области, построена эконометрическая корреляционно-регрессионная 
модель их показателей. При разработке факторной схемы выделены следующие пять фак-
торов, определяющие социальный потенциал: общая площадь жилых помещений; числен-
ность детей в дошкольных образовательных учреждениях; количество обуча-ющихся; 
объем платных услуг; число безработных. Полученная многофакторная корреля-ционно-
регрессионная модель является приемлемой для ее использования в прикладных эконо-
мических исследованиях, поскольку обозначения перед коэффициентами соответ-ствуют 
реальному развитию социальных процессов в современном обществе. Коэффициенты 
эластичности имеют разные знаки, что характеризует наличие прямых и обратных связей 
между эндогенными и экзогенными факторными признаками. На основе расчета коэффи-
циентов эластичности были определены резервы роста социальных ресурсов сельских 
агломераций Северо-Казахстанской области. Их имплементация позволит обеспечить 
устойчивое развитие рассматриваемых точек роста, а также повысить социальный статус и 
качество жизни проживающего в них населения. 
 
Abstract. A methodological approach to assessing the social potential of small cities in the North 
Kazakhstan region is presented. Various aspects of the study of this problem by domestic and 
foreign scientists are analyzed. Based on the analysis, the essence of the socio-economic catego-
ry “potential of a small city” has been clarified and supplemented. Some statistical methods for 
determining the reserves of small settlements used in practical research and development are 
presented. Using statistical data for 2013-2018 characterizing the social capabilities of the region-
al centers of the North Kazakhstan region, an econometric correlation-regression model of their 
indicators is built. When developing a factorial scheme, the following five factors were determined 
that determine social potential: the total area of residential premises; the number of children in 
preschool educational institutions; number of students; volume of paid services; number of un-
employed. The obtained multivariate correlation-regression model is acceptable for its use in ap-
plied economic research, since the notation in front of the coefficients corresponds to the real 
development of social processes in modern society. The elasticity coefficients have different 
signs, which characterizes the presence of direct and inverse relationships between endogenous 
and exogenous factor signs. Based on the calculation of elasticity coefficients, reserves of growth 
of social resources of rural agglomerations of the North Kazakhstan region were determined. 
Their implementation will ensure the sustainable development of the considered growth points, as 
well as improve the social status and quality of life of the population living in them. 
 
Түйінді сөздер: шағын қалалар, әлеуметтік әлеует, резервтер, өсу нүктелері, икемділік 
коэффициенті, тұрғын үй-жайлар, мектепке дейінгі білім беру мекемелері. 
 
Ключевые слова: малые города, социальный потенциал, резервы, точки роста, коэф-
фициент эластичности, жилые помещения, дошкольные образовательные учреждения. 
 
Key words: small cities, social potential, reserves, growth points, coefficient of elasticity, living 
quarters, preschool educational institutions. 

 
Кіріспе. Қазіргі ғылыми әдебиетте 

ауыл аумақтарының мәселелеріне үлкен 
мән беріледі. Олардың бірі қазіргі ауылдың 
әлеуметтік-экономикалық әлеуетін тұрақты 
дамыту болып табылады. 

Қ.А. Ахметов, Г.Р. Мәдиев және А.Б. 
Бекбосынова ауыл шаруашылығының ре-
сурстық әлеуетін жүйелі бағалауды қарас-
тыра отырып, Алматы облысының өндіріс-
тік әлеуетін басқару тиімділігін бағалауды 
жүйелі талдаудың теориялық және практи-
калық қағидаларын ашады [1]. 

А.О. Базарбаев пен Б.К. Көпешова әлеу-
меттік әлеуеттің аспектілерін зерттей оты-

рып, АӨК-тің өндірістік, нарықтық және әлеу-
меттік инфрақұрылымын жетілдіру мақса-
тында кәсіпорындар мен шаруашылықтарға 
инфрақұрылымдық қызмет көрсетудің тұтас 
жүйесін қалыптастыру, ауыл шаруашылығы 
өнімдерін өндірушілердің, сервистік қызмет-
тер мен кәсіпорындар кооперациясын дамы-
туды ынталандыру қажеттігін атап өтті [2]. 

Д.А. Қалдияров, А.Д. Қалдияров, О.В. 
Лемещенко ауылдың тұрақты дамуының 
түрлі аспектілерін зерттеумен айналыса 
отырып, бүгінгі таңда адамдардың өмір 
сүру деңгейін арттыруға бағытталған ауыл-
дық жерлердегі әлеуметтік-экономикалық 

прогрестің басымдықтарына жеткіліксіз на-
зар аударылуда екендігін атап өтті [3]. 

А.О. Мұхаммедов, Ж. Атаниязов пен 

А.Б. Тасмағанбетов республикадағы ауыл 
халқының жұмыспен қамтылуының қазіргі 

жай-күйі еңбек ету саласының қысқаруы-
мен және экономиканың аграрлық секто-

рында еңбек әлеуетінің едәуір бөлігі шо-
ғырланатындығымен сипатталатындығын 

атап өтті [4]. 

А.Ж. Нүкешева, Ш.И. Қосымбаева мен 
С.Р. Әбдиева ауылдың әлеуметтік әлеуе-

тінің аспектілерін дамыту туралы пайымдай 
отырып, мемлекеттік бағдарламаларды іс-

ке асыру кезінде қолданылатын шаралар 
әлеуметтік инфрақұрылым объектілерін са-

луға, қайта жаңартуға, күрделі және ағым-

дағы жөндеуге, ТКШ жаңғыртуға және т.б. 

бағытталуы тиіс екендігін атап өтеді [5]. 

Зерттеу материалдары мен әдістері. 
Т.Г. Гурнович пен Е.А. Остапенко сәйкес-

сіздіктің болуына және ауылдық аумақтар-
дың әркелкі дамуына назар аудара отырып, 

дамудың әлеуметтік және экономикалық 
деңгейлерінде бар айырмашылықтардың 

шекараларын анықтау қажеттігі және тең-
дестірудің мүмкін болатын қағидалары ту-

ралы айтады. Сонымен қатар, авторлар-
дың пікірінше, талдау жүргізіп, жалпы 

аумақтың экономикасына баға беру керек, 

сондай-ақ оның мамандануын сипаттайтын 
экономикалық қызмет түрлеріне назар 

аудару керек [6]. 
М.Е. Анохина когнитивті технология-

ларды пайдалана отырып, Ресей ауыл ша-
руашылығының экономикалық өсуін бас-

қару стратегиясын әзірлеу механизмін ашу-
мен айналыса отырып, статикалық және 

динамикалық талдау әр түрлі басқару-

шылық ықпалдары кезінде аграрлық сектор 
динамикасының болжамдарын жасауға 

мүмкіндік берген экономикалық өсу фак-
торларының картасын ұсынады [7]. 

Е.В. Стовба, М.Т. Лукьянова, В.А. Ков-
шов Ресей Федерациясының субъектілері 

деңгейінде ауылдық аудан әкімшіліктерінің 
тұрақты дамуының стратегиялық жоспар-

ларын әзірлеу кезінде форсайт-техноло-

гияларды пайдалану қажеттігін өзектенді-

реді. Авторлардың пікірінше, форсайт-тех-

нологиялар ауылдың әлеуметтік-экономи-
калық әлеуетін дамытудағы шешуші детер-

минанттардың бірі болып табылады [8]. 
Нәтижелер және оларды талқылау. 

Әлеует терминінің сипаттамасына келтіріл-
ген пәнаралық тәсілдемелерді сомдай оты-

рып, біз «шағын қаланың әлеуеті» терминін 
нақтылауды ұсынамыз.  

Негiзінен, «әлеует» санаты филосо-

фия, демография, әлеуметтану, медицина, 
экономика және т.б. сияқты білімнің түрлі 

салаларында пайдаланылады.  
Біздің түсінігімізде ол сәйкес ресурстар 

мен жағдайларға сүйенетін әлеуеттер (та-
биғи-климаттық, демографиялық, әлеумет-

тік және т.б.) жиынтығымен қалыптасқан 
жүйені білдіреді. Бұл әлеуеттер тұрақты 

экзогендік және эндогендік әрекеттестікте 

болады, оның сипаты мен дәрежесі, бір 
жағынан, қоғамның жалпы даму деңгей-

імен, екінші жағынан, шағын қалада тұра-
тын халықтың әлеуметтік-экономикалық 

жай-күйімен және тіршілік ету өрістерінің 

дамуымен айқындалады. 

Н. Яковчик, Т. Иванова және Н. Жилин-
ская Беларусьтегі ауылдың әлеуметтік 

әлеуетін дамытуды жетілдіруін қарастыра 
отырып, ауыл шаруашылығындағы кадрлық 

әлеуетті жаңғыртудың қазіргі әдіснамалық 

базасының жеткіліксіз тиімділігі мәселесін 
атап өтеді.  

Осы мәселені шешу үшін «Аймақтың 
ауыл шаруашылығында кадрлық әлеуетті 

жаңғыртуды басқару жүйесін қалыптастыру 
және іске асыру» тұжырымдамалық үлгісін, 

тұжырымдамасын, механизмі мен мақсатты 
бағдарламасын әзірлеуді қамтитын осы 

процесті жүйелі басқару бойынша ұсыным-

дар тұжырымдалды [9]. 
О. Пашкевич, В. Левкина Беларусьтің 

ауылдық жерлеріндегі демографиялық про-
цестерді зерттей отырып, қазіргі жағдайда 

күтілетін қолайсыз салдарды жеңілдететін 
және Беларусьтің ауылдық аумақтарын-

дағы әлеуметтік әлеует пен демография-
лық ахуалды жақсарту үшін алғышарттар-

ды қалыптастыратын шараларды әзірлеу 
және іске асыру қажеттігі туындағанын 

мәлімдейді [10]. 

Бүгінде Қазақстан Республикасында 61 
шағын қала бар. Олардың ішінде халық са-

ны 50 мың адамнан аспайтын қалалар. 41 
шағын қала тиісті ауылдық аудандардың 

әкімшілік орталығы болып табылады, бұл 

шағын қалалар санының 67,2%-н және ауыл-

дық аудандар санының 27%-н құрай-ды.  
Шағын қалалардың бір бөлігі облыстық 

маңызы бар қалалар болып табылады, 

кейбір бөлігі аудандардың бірігуі нәтиже-
сінде аудан орталықтары мәртебесінен 

айырылды. 
Солтүстік Қазақстан облысында 4 ша-

ғын қала бар – Булаево, Мамлютка, Серге-

евка және Тайынша. Солтүстік Қазақстан 
облысының шағын қалалары транзиттік 

жағдайға ие, темір жол магистральдарын-

да орналасқан (Сергеевка қаласын қоспа-
ғанда), елдің бәсекелік стратегиясының ті-

рек нүктелері және халықаралық экономи-
калық ынтымақтастықтың қажетті буыны 

болып табылады. Өңірдің барлық қалалары 
негізінен мыналарға маманданған: 

– өнеркәсіп өндірісі және ауыл шаруа-
шылығы өнімдерін қайта өңдеу;  

– көлік-логистикалық қызмет көрсету (те-

мір жол және автомобиль тасымалдары); 
– әлеуметтік өрісте қызмет көрсету. 

Шағын қалалардың әлеуметтік әлеуе-
тін бағалауды жүргізу кезінде оның да-

муына барынша әсер ететін макро-инди-

каторлар жиынтығы бөлінді. Әлеуметтік 

әлеуетті бағалаудың интегралдық индика-
торы ретінде тиісті шағын қала халқының 

саны қабылданды. 
Факторлық үлгіні әзірлеу кезінде әлеу-

меттік әлеуетті анықтайтын келесі бес фак-

тор бөлінді:  
●тұрғын үй-жайлардың жалпы ауданы; 

●мектепке дейінгі білім беру мекемеле-
ріндегі балалар саны; 

●білім алушылар саны; 
●ақылы қызметтер көлемі; 

●жұмыссыздар саны. 

Нәтижелік және факторлық белгілер 
арасындағы өзара байланыстың статисти-

калық үлгісін құру кезінде 2013-2018 жж. 
кезеңіндегі осы көрсеткіштердің динамика-

лық қатарлары аналитикалық теңестіру 
және сырғымалы орташа әдісімен теңестіру 

негізінде статистикалық өңдеуден өтті. 
Әлеуметтік әлеуетті бағалаудағы фак-

торлық тәсілдеме көптеген факторлардың 

өзара әрекеттестігін ескеруге мүмкіндік бе-
реді, статистикалық деректерді пайдала-

нуға негізделеді және динамикалық қа-
тарды өңдеудің статистикалық әдістерін 

қолдануға мүмкіндік береді. 

Математикалық есеп келесідей тұжы-

рымдалады. Тәуелсіз белгілердің нәтижелі 
белгілермен байланысын анықталған тео-

риялық талдаумен ең жақсы түрде көр-
сететін аналитикалық өрнек табу қажет. 

Бұл өрнек классикалық қалыпты корреля-

циялы-регрессиялық үлгі болып табылады, 
ол келесі түрде ұсынылуы мүмкін: 

 
 

ŷ = a0 + a1·х1 + a2·x2 + a3·x3 + a4·x4 + … + an·xn                                      (1) 
 

a0, a1, a2, a3, a4, …, an параметрлерін табу үшін келесі сызықтық теңдеулер жүйесі 
қолданылады: 

 (2) 

 
Солтүстік Қазақстан облысы шағын 

қалаларының әлеуметтік әлеуетінің өсу 
резервтерін бағалау xi факторлық белгісі 
(белгілері) 1%-ға өзгерген кезде ŷ нәти-
желік белгінің орташа өзгеруін көрсететін 
икемділік коэффициенттерін есептеу және 
талдау негізінде орындалуы мүмкін.  

Жалпы түрде икемділік коэффициенті 
(Эi) былайша анықталады: 

 

y

x
aЭ i

ii          (3) 

 

мұндағы; аi – і-ші фактордағы регрессия 
коэффициенті;  

ix – і-ші фактордың орташа мәні; 

y – зерттелетін көрсеткіштің орташа мәні. 

1 кестеде Солтүстік Қазақстан облысы 
шағын қалаларының әлеуметтік әлеуетін 
бағалау үшін қажетті көрсеткіштер бойын-
ша статистикалық деректер келтірілген. 

(1) теңдеуде а0, а1, а2, а3, а4 және а5 
параметрлерін есептеу үшін қажетті іс-
әрекеттерді жүргіземіз. 

1 кесте – 2013-2018 жж. Солтүстік Қазақстан облысы шағын қалаларының әлеуметтік әлеуетін 
сипаттайтын үлгіні (1) есептеу үшін қажетті деректер 
 

Жыл Жыл-
дар 

Тұрғын үй-
жайлардың 
жалпы ауда-
ны, мың м2 

Мектепке 
дейінгі білім 

беру мекемелер 
індегі балалар 

саны, адам 

Білім 
алушы лар 
саны, адам 

Ақылы 
қызметтер 

көлемі, мың 
теңге 

Жұмыссыз-
дар саны, 

адам 

Халықтың 
орташа жыл-

дық саны, 
мың адам 

х1 х2 х3 х4 х5 у 

1 2013 160 138 1 497,0 48,4 460 8,0 

2 2014 159 142 1 442,8 43,2 462 8,0 

3 2015 163 141 1 436,2 44,9 453 7,9 

… … … … … … … … 

6 2018 152 524 1 414,0 71,8 437 7,4 

Барлығы: 944 1 986 8 641,6 345,2 2 674 48,3 

2013-2018 жж. Солтүстік Қазақстан облысының әлеуметтік-экономикалық дамуы туралы де-
ректер базасы. Солтүстік Қазақстан облысы бойынша Статистика департаменті. 

 
1 кестенің деректерін қолданумен (2) 

сызықтық теңдеулер жүйесін математи-
калық өңдеуді жүзеге асырғаннан кейін а0, 
а1, а2, а3, а4 және а5 параметрлерінің келесі 
мәндеріне ие боламыз: 

 




























0,0302а

0,0201а

39,47a

5

4

3

2

1

0

                 (5) 

 
Көпше регрессия моделі (1) оған а0, а1, 

а2, а3, а4 және а5 мәндерін қойғаннан кейін 
келесі түрді қабылдайды: 

 
ŷ = -39,47 + 0,2006·х1 + 0,0008·x2 + 
0,0201·x3 + 0,0198·x4 – 0,0302·x5      (6) 
 
xi факторлық белгінің (белгілердің) 1%-ға 
өзгеруі кезінде (3 формула) ŷ нәтижелік 
белгінің орташа өзгеруін көрсететін икем-
ділік коэффициенттерін есептеу негізінде 
үлгінің экономикалық интерпретациясын 
орындаймыз. 

Сөйтіп  
Э1 = 3,9206; Э2 = 0,0329; Э3 = 3,5962; 

Э4 = 0,1415; Э5 = -1,6719. 
Тұжырымдар. 
Тұтастай алғанда, алынған көп фак-

торлы корреляциялы-регрессиялық үлгі 
оны пайдалану үшін қолайлы болып табы-
лады (коэффициенттердің алдындағы бел-
гілер әлеуметтік-экономикалық процестер-
дің нақты дамуына сәйкес келеді). 

Икемділік коэффициенттерін талдау 
негізінде біз былай деп есептейміз: 

1. Тұрғын үй-жайлар жалпы алаңының 
бір пайыздық өсуі кезінде Солтүстік Қазақ-
стан облысы шағын қалаларының әлеумет-
тік әлеуеті 3,9206%-ға ұлғаятын болады. 

2. Мектепке дейінгі білім беру мекеме-
леріндегі балалар санының бір пайыздық 
өсуі кезінде әлеуметтік әлеует 0,0329%-ға 
ұлғаятын болады. 

3. Білім алушылар санының бір пай-
ыздық өсуі кезінде әлеуметтік әлеует 
3,5962%-ға ұлғаятын болады. 

4. Ақылы қызметтер көлемінің бір пай-
ыздық өсуі кезінде әлеуметтік әлеует 
0,1415%-ға ұлғаятын болады. 

5. Жұмыссыздар жалпы санының бір 
пайыздық төмендеуі кезінде әлеуметтік 
әлеует 1,6719%-ға ұлғаятын болады. 

Авторлар Солтүстік Қазақстан облысы 
шағын қалаларының әлеуметтік-экономи-
калық даму серпініне мониторинг жүргізу, 
анықталған резервтерге сәйкес шағын қа-
ланың әлеуметтік әлеуетінің өсуіне бағыт-
талған іс-шараларды әзірлеу және енгізу 
қажет деп санайды. Бұл Солтүстік Қазақ-
стан облысының шағын қалаларында тұра-
тын адамдардың өмір сүру сапасы мен 
деңгейінің өсуіне едәуір ықпал етеді. 

